
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রােমিও জুলিএতের উপাখ্যান।
৪১৭


লম্বন করিতে পারিলেন না, মানিনী কামিনীদের ন্যায় তদুক্ত সকল কথা অগ্রাহ্য করিলেন। শেষে সন্ন্যাসী কহিলেন বৎস নৈরাশ্য পরম অনিষ্টের কারণ, আশাকে বিসর্জ্জন করিয়া অনেক ব্যক্তি ঘৃণিতরূপে কৃতান্তের করাল দশনে পতিত হইয়াছে, আশ্বস্ত হও। ইহাতে কিয়ৎ পরিমাণে শান্ত চিত্ত হইলে তাঁহাকে পরামর্শ দিলেন অদ্য রজনীযোগে জুলিএতের আলয়ে গমন পূর্ব্বক তাঁহার নিকট বিদায় লইয়া মান্তুয়া গ্রামে যাত্রা কর। কিয়ৎ কাল ঐ স্থানে অবস্থান করিলে পরে আমি সুযোগক্রমে তোমাদের বিবাহের কথা প্রচার করিয়া দিয়া উভয় পরিবারের মধ্যে পরস্পর প্রীতি স্থাপন করিয়া দিব। কালাতিক্রমে দেশাধিপেরও ক্রোধ শান্তি হইবে তখন তোমার প্রতি অনুকম্পা প্রকাশ পুরঃসর ক্ষমা করিলেও করিতে পারিবেন অতএব এক্ষণে তুমি যে প্রকার শোকের সহিত নির্বাসিত হইতেছ এতদপেক্ষা বিংশতিগুণ আনন্দ সহ পুনর্ব্বার এই বেরোনা নগরে প্রত্যাগমন করিতে পারিবে। রোমিও শোকাবেগ কিয়ৎ পরিমাণে শান্ত হওয়াতে হিতৈষি সন্ন্যাসির ঐ সকল উপদেশ বাক্য মনোযোগ পূর্ব্বক শ্রবণ করিলেন। তদনুসারে কার্য্য করিতে প্রবৃত্ত হইয়া স্থির করিলেন সায়ংকালে প্রিয়তমার সমীপে বিদায়ার্থ গমন করিব। অদ্যকার নিশা তাঁহার সহিত যাপন করিয়া প্রত্যুষে একাকী মান্তুয়ায় প্রস্থান করিতে পারিব। রোমিওর মনঃ স্থির হইলে সন্ন্যাসী অঙ্গীকার করিলেন সময়ে২ লিপি যোগে স্বদেশের সমস্ত সংবাদ প্রেরণ করিব।

 সায়ংকাল উপস্থিত হইলে রোমিও জুলিএতের নিকট যাত্রা করিলেন। পূর্ব্ব দিবস নিশাভাগে যে উদ্যানে বসিয়া প্রেয়সীর সহিত কথোপকথন করিয়াছিলেন তাহা অতিক্রম করিয়া সে দিন একেবারে শয়ন মন্দিরে গিয় উপস্থিত হইলেন। জুলিএত তাঁহাকে অবলোকন করিয়া সমাদর পূর্ব্বক গ্রহণ করিলেন কিন্তু পূর্ব্বরাত্রে যে প্রকার পরস্পর

		 এই পাতা শেষ সম্পাদিত হয়েছে ১৭:৪৭টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

